
ᐅᖃᐅᓯᒃᓴᐃᑦ ᑐᓂᔭᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 
ᐱᔾᔪᑎᖃᖅᑐᓄᑦ ᒪᑯᓂᖓ 
 
ᖃᐅᔨᒪᑎᑦᑎᔾᔪᑏᑦ:       ᐃᓱᒪᓕᐅᕈᑕᐅᓂᖅ:   X 
 
ᐃᓱᒪᓘᑕᐅᔪᖅ: ᖃᓄᐃᓕᖓᓂᖏᓐᓄᑦ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᑲᓇᑕᒥ ᑲᑎᒪᔨᕋᓛᑦ 
(ᑳᔅᐅᐃᒃᑯᑦ) ᐆᒪᔪᐃᑦ ᖃᓄᐃᓕᖓᓕᕐᓂᖏᓐᓂᒃ ᑐᓴᒐᒃᓴᐃᑦ ᐊᒻᒪᓗ ᐆᒪᔪᐃᑦ 
ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓄᒃ ᒪᓕᒐᐃᑦ (ᓯᐊᔭᐃᑦ) ᒪᓕᒐᖏᓐᓄᑦ ᑎᑎᕋᖅᑕᐅᓂᖏᑦ 
ᐃᒪᕐᒥᐅᑕᐃᑦ ᐃᖃᓗᒐᐃᑦ ᑕᐃᔭᐅᔪᑦ Roundnose Grenadier, Roughhead Grenadier, Atlantic 
Redfish ᐊᑦᓛᓐᑎᒃᒥᐅᑦ ᐃᖃᓗᐃᑦ ᐊᐅᐸᓗᒃᑐᑦ, Deepwater Redfish ᐃᑎᔪᒥᐅᑕᐃᑦ ᐊᐅᐸᓗᒃᑐᑦ 
ᐃᖃᓗᐃᑦ  ᐊᒻᒪᓗ Northern Bottlenose Whale ᐅᑭᐅᖅᑕᖅᑐᖅᐸᓯᖕᒥᐅᑕᐃᑦ 
ᐊᕐᓇᕐᓇᐅᓂᕋᖅᑕᐅᔪᑦ ᕿᓇᓗᒐᐃᑦ.  
 
ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑕ: 
ᒪᓕᒃᑕᐅᔭᕆᐊᖃᕐᓂᖏᓐᓄᑦ ᐃᓗᓕᖏᑦ3.3−ᒥᑦᑐᑦ ᐊᖏᕈᑕᐅᓯᒪᓗᑎᒃ ᑎᑎᕋᖅᑕᐅᓯᒪᔪᓇᕐᓂᖏᑦ 
ᐆᒪᔪᐃᑦ, ᐃᖃᓇᐃᔭᕐᕕᖓᑦ ᐃᖃᓗᓕᕆᓂᕐᒧᑦ ᑕᕆᐅᕐᒥᐅᑕᓄᓪᓗ ᓯᕗᓂᐊᒍᑦ ᑐᓴᖅᑎᑦᑎᓚᐅᖅᐳᑦ 
ᐆᒪᔪᓕᕆᔨᕐᔪᐊᒃᑯᓐᓂᒃ ᖃᓄᐃᓕᖓᓂᖏᓐᓄᑦ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᑲᓇᑕᒥ 
ᑲᑎᒪᔨᕋᓛᑦ (ᑳᔅᐅᐃᒃᑯᑦ) ᑐᑭᓯᓂᐊᖅᓯᒪᓂᖏᓐᓂᒃ ᓴᕿᓯᒪᓕᖅᑐᓂᒃ ᑖᒃᑯᓂᖓ ᓯᑕᒪᐅᔪᓂᒃ 
ᐃᒪᕐᒥᐅᑕᓂᒃ ᐃᖃᓗᖕᓂᒃ ᑕᐃᔭᐅᔪᓂᒃ ᖃᓗᓈᑎᑐᑦ ᐃᒫᒃ ᐃᖃᓗᒐᐅᔭᐃᑦ Roundnose 
Grenadier, Roughhead Grenadier, Atlantic Redfish ᐊᑦᓛᓐᑎᒃᒥᐅᑦ ᐃᖃᓗᐃᑦ ᐊᐅᐸᓗᒃᑐᑦ, 
Deepwater Redfish ᐃᑎᔪᒥᐅᑕᐃᑦ ᐊᐅᐸᓗᒃᑐᑦ ᐃᖃᓗᐃᑦ ᐊᒻᒪᓗ Northern Bottlenose Whale 
ᐅᑭᐅᖅᑕᖅᑐᖅᐸᓯᖕᒥᐅᑕᐃᑦ ᐊᕐᓇᕐᓇᐅᓂᕋᖅᑕᐅᔪᑦ ᕿᓇᓗᒐᐃᑦ. ᐃᖃᓇᐃᔭᕐᕕᓖᑦ 
ᐃᖃᓗᓕᕆᔨᕐᔪᐊᒃᑯᓐᓂᒃ  ᑕᕆᐅᕐᒥᐅᑕᓕᕆᓂᕐᒧᓪᓗ ᑲᔪᓯᓂᐊᓚᐅᖏᒻᒪᑕ ᐃᓕᔭᐅᓂᖏᓐᓄᑦ 
ᒪᓕᒐᕐᓄᑦ ᑖᒃᑯᐊ ᐃᒪᕐᒥᐅᑕᐃᑦ ᐱᑕᖃᕐᓂᖏᑦ ᓄᓇᕗᒻᒥ ᐊᒻᒪᓗ ᓄᓇᕕᒻᒥ ᐃᒪᕐᓂᒃ, ᑭᓯᐊᓂ 
ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᕈᑎᒃᓴᖃᓕᖅᐸᑦᑕ ᓴᓇᔭᐅᓯᒪᔪᓂᒃ ᐊᒻᒪᓗ ᐊᖏᖅᑕᐅᓯᒪᔪᓂᒃ 
ᐊᖏᕈᑕᐅᓗᑎᒃ ᐃᓕᔭᐅᔪᓐᓇᖃᑦᑕᕐᓂᐊᕐᓂᖏᓐᓄᑦ ᐆᒪᔪᐃᑦ ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓄᑦ 
ᒪᓕᒐᕐᓄᑦ (ᓯᐊᔭᒃᑯᑦ ᖃᓗᓈᑎᑐᑦ) ᐱᐅᓯᕆᔭᐅᕙᖕᓂᐊᖅᑐᑦ ᒪᓕᒃᑕᐅᓗᑎᒃ ᓄᓇᕕᖕᒥ ᐃᓄᐃᑦ 
ᓄᓇᑖᕈᑎᖏᓐᓄᑦ ᐊᖏᕈᑎᖏᑦ. ᑭᓯᐊᓂᓕ, ᐃᖃᓗᓕᕆᔨᕐᔪᐊᑦ ᑕᕆᐅᕐᒥᐅᑕᓕᕆᔩᓪᓗ ᑭᖑᓂᐊᒍᑦ 
ᐃᓱᒪᓕᐅᓕᓚᐅᕐᒪᑕ ᑖᒃᑯᐊ ᐆᒪᔪᐃᑦ, ᐱᔭᐅᒐᔪᖃᑦᑕᖏᓐᓂᖏᓐᓄᑦ ᐃᓄᖕᓄᑦ 
ᐃᓅᔾᔪᑎᒃᓴᖅᓯᐅᕐᓂᕐᒧᑦ ᐃᖃᓗᒃᓯᐅᖅᐸᖕᓂᖏᓐᓂᒃ, ᑲᔪᓯᑐᐃᓐᓇᕈᓐᓇᖅᓯᓚᐅᕐᓂᖏᓐᓂᒃ. ᐊᓱᐃᓛᒃ 
ᓯᑎᐱᕆ 2011−ᖑᓕᖅᑎᓪᓗᒍ, ᐃᖃᓗᓕᕆᔨᕐᔪᐊᑦ ᑕᕆᐅᕐᒥᐅᑕᓕᕆᔩᓪᓗ ᐊᐱᕆᓚᐅᖅᓯᒪᕗᑦ 
ᑲᑎᒪᔨᓂᒃ ᐃᓱᒪᒋᔭᐅᔪᓐᓇᕐᒪᖔᑕ  ᓇᐃᓈᖅᑕᐅᓯᒪᓂᖅᓴᒃᑰᕐᓗᑎᒃ ᐃᓕᔭᐅᔪᓐᓇᕋᔭᕐᒪᖔᑕ 
ᒪᓕᒐᕐᓄᑦ ᐱᐅᓯᖃᖔᓕᕐᓗᑎᒃ ᒪᓕᒃᑕᐅᓗᑎᒃ ᐃᓗᓕᖏᓐᓃᑦᑐᑦ 2.2−ᒥᑦᑐᑦ 
ᐊᖏᕈᑕᐅᓯᒪᔪᓐᓇᕐᓂᖏᓐᓄᑦ ᐃᓕᔭᐅᔪᓐᓇᖅᑐᓂᒃ ᐱᐅᓯᕆᔭᐅᕙᒃᑐᓂᒃ, ᑖᒃᑯᐊ ᐱᔾᔪᑕᐅᓂᖏᓐᓂᒃ 
ᐆᒪᔪᐃᑦ. ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᐃᓪᓗ ᐃᓱᒪᖁᔨᕗᑦ ᑐᑭᓯᓂᐊᕈᑕᐅᓂᖏᑦ 
ᐊᔪᕐᓇᖏᓐᓂᖅᓴᐅᓕᕈᓐᓇᕐᒪᖔᑕ ᐱᔾᔪᑕᐅᓗᑎᒃ ᑎᑎᕋᖅᓯᒪᔪᖃᖏᓐᓂᖅ ᐅᕝᕙᓗᓐᓃᑦ 
ᐃᓅᔾᔪᑎᒃᓴᐅᓂᕐᒧᑦ ᐱᔭᐅᖃᑦᑕᖏᓐᓂᖏᓐᓄᑦ ᑖᒃᑯᐊ ᐃᒪᕐᒥᐅᑕᐃᑦ ᐃᖃᓗᐊᕐᔪᐃᑦ.  
 
ᐃᓚᒋᔭᐅᓪᓗᑎᒃ ᑖᒃᑯᓄᖓ ᐱᐅᓯᕆᔭᐅᔭᕆᔭᐅᕙᒃᑐᓄᑦ, ᐃᖃᓗᓕᕆᔨᕐᔪᐊᒃᑯᑦ 
ᑕᕆᐅᕐᒥᐅᑕᓕᕆᔨᒃᑯᓪᓗ ᑐᔪᐃᓚᐅᖅᑐᑦ ᑎᑎᖃᓂᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑎᒪᔨᖏᓐᓄᑦ ᐊᑭᐊᓂᕐᒥᐅᑕᐅᔪᓂᒃ ᐱᑕᖃᓲᖑᓂᖏᓐᓂᒃ ᑖᒃᑯᐊ  ᐃᖃᓗᐊᕐᔪᐃᑦ ᐆᒐᐅᔮᖅᑐᑦ, 
ᐊᐱᕆᔪᒪᓪᓗᒋᑦ  ᐃᓱᒪᒋᔭᖏᓐᓂᒃ ᑖᒃᑯᐊ ᐆᒪᔪᐃᑦ ᐃᖃᓗᐃᑦ ᐊᑑᑎᖃᕐᔪᐊᕐᒪᖔᑕ 



(ᐊᑐᖅᑕᐅᓲᖑᒻᒪᖔᑕ ᐃᓄᖕᓄᑦ ᐱᒻᒪᕆᐅᓪᓗᑎᒃ) ᓄᓇᓕᖕᒥᐅᑕᓄᑦ ᐊᖑᓇᓱᒃᑎᓄᓪᓗᓐᓃᑦ. 
ᑭᐅᔪᖃᓚᐅᖏᑦᑐᖅ. ᖃᕆᑕᐅᔭᒃᑰᖅᑐᓂᒃ ᑎᑎᖃᖅᑖᕈᑎᓂᒃ ᑐᔪᐃᓚᐅᖅᑐᒍᑦ ᑐᒃᓯᕋᕐᕕᒋᓪᓗᒋ 
ᐃᓚᒋᔭᐅᔪᑦ ᐊᑐᖃᑦᑕᕐᒪᖓᑕ ᑖᒃᑯᓂᖓ ᐆᒫᔪᕐᓂᒃ. ᑭᐅᔭᐅᓚᐅᖏᑦᑐᑦ. ᑭᖑᓂᐊᒍᑦ 
ᐅᖃᐅᓯᐅᖃᑦᑕᓚᐅᖅᓱᑎᒃ ᑲᑎᒪᔨᓄᑦ ᑲᑎᒪᓂᖏᓐᓂᒃ ᒪᓕᒃᑐᒥ ᑭᖑᓂᐊᒍᑦ ᐊᕐᕋᒍᒥ, 
ᐃᓱᒪᒋᔭᐅᖁᔭᐅᓚᐅᖅᐳ ᐅᖄᓚᕕᐅᖁᔭᐅᓪᓗᑎᒃ ᐅᖃᐅᓯᒃᓴᖃᕐᒪᖔᑕ ᑐᓴᖅᑕᐅᔭᕆᐊᖃᖅᑐᓂᒃ.  
 
ᓯᕗᓪᓕᖅᐹᖑᓚᐅᖅᑐᑦ ᑎᑎᖃᐃᑦ ᖃᐅᔨᒪᔾᔪᑏᓪᓗ ᓇᒃᓯᐅᑎᔭᐅᒃᑲᓐᓂᓕᓚᐅᖅᐳᑦ ᐊᒻᒪᓗ 
ᐅᖄᓚᕝᕕᐅᖃᑦᑕᓚᐅᖅᓱᑎᒃ. ᑐᓴᕐᕕᒋᔪᒪᐃᓐᓇᕋᓗᐊᖅᓱᒋᑦ ᐊᒻᒪᓗ ᐊᒥᓱᒐᓴᒻᒪᕆᖕᓂᒃ 
ᑐᓴᒐᒃᓴᖏᓐᓂᒃ ᕿᒪᐃᓯᒪᓪᓗᑕ ᐊᒪᕈᒃᑯᓐᓄᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᖏᓐᓄᑦ, 
ᓂᓪᓕᖅᑐᖃᖅᓯᒪᖏᑦᑐᖅ ᑕᐃᒃᑯᓇᖓᑦ ᐊᖑᓇᓱᒃᑎᒃᑯᓐᓂᒃ. ᑭᐅᔭᐅᓚᐅᖏᑦᑎᐊᖅᐳᑦ 
ᐸᓐᓂᖅᑑᕐᒥᐅᑕᓂ ᐊᖑᓇᓱᒃᑎᒃᑯᓐᓂᒃ ᐊᒻᒪᓗ ᑭᐅᔾᔪᑎᒃᓴᖃᕐᓂᖏᓐᓄᑦ ᐅᖄᓚᔪᓄᑦ, 
ᕿᒪᐃᔪᓐᓇᓚᐅᖏᑦᑐᒍᑦ ᐅᖄᓚᐅᑎᒃᑯᑦ ᑐᓴᖅᑕᐅᖁᔭᑦᑎᓐᓂᒃ. ᓇᒻᒪᐅᑎᒃᑯᑦ (ᑲᖏᖅᑐᒑᐱᒻᒥ) 
ᐊᖑᓇᓱᒃᑎᒃᑯᖏᑦ ᐅᖃᓚᐅᖅᑐᑦ ᑭᐅᔪᒫᕐᓂᕋᖅᓯᒪᓪᓗᑎᒃ ᐅᖃᐅᓯᐅᓚᐅᕐᓗᓂ ᑭᓯᐊᓂ 
ᐃᓱᒪᓘᑕᐅᔪᖅ, ᑭᓯᐊᓂ ᑭᐅᓚᐅᖏᑦᑐᑦ, ᐅᖃᐅᓯᒃᓴᓕᐅᖅᓯᒪᖏᑕᐃᓐᓇᖅᑐᑦ. ᐊᖓᔪᖄᕆᔭᐅᔪᖅ 
ᓇᑦᑎᕙᒃᑯᓐᓂ ᐊᖑᓇᓱᒃᑎᒃᑯᖏᓐᓂᒃ (ᕿᑭᖅᑕᕐᔪᐊᕐᓂ) ᐅᖃᓚᐅᖅᑐᑦ ᑕᐃᒃᑯᐊ ᐊᐅᐸᓗᒃᑐᑦ 
ᐃᖃᓗᐃᑦ ᐊᒻᒪᓗ ᐃᖃᓗᕋᓛᑦ ᐆᔭᐅᔭᖅᑐᑦ ᖃᓗᓈᑎᑐᑦ ᑕᐃᔭᐅᔪᑦ Grenaidier-ᓂᒃ 
ᐱᑕᖅᑕᐅᖃᑦᑕᕐᓂᕋᖅᓱᓂᒋᑦ ᑭᓯᐊᓂ ᑮᓇᐅᔭᓕᐅᕈᑎᒃᓴᖃᖅᑐᓄᑦ ᐃᖃᓗᒃᓯᐅᖅᑎᓄᑦ. 
ᐅᖃᓚᐅᖅᒥᔪᖅ ᑕᐃᒃᑯᐊ ᐊᓇᕐᓇᐃᑦ ᖃᓗᓈᑎᑐᑦ ᑕᐃᔭᐅᔪᑦ Bottlenose−ᒥᒃ ᕿᓇᓗᒐᐃᑦ 
ᐃᒪᕐᓃᑦᑐᑦ ᓄᓇᕗᒻᒥ ᓄᓈᑖᕐᕕᐅᓯᒪᓂᕐᒥ ᖃᓄᐃᖏᑦᑎᐊᖅᑐᑦ, ᐊᖑᓇᓱᒃᑎᓄᑦ 
ᑕᑯᔭᐅᒐᔪᐃᑦᑐᒻᒪᕆᐊᓘᒐᓗᐊᕋᒥᒃ.  
 
ᐃᖃᓗᓕᕆᓂᕐᒥᒃ ᐱᓕᕆᐊᖃᖅᑐᑦᑕᐅᖅ ᐊᐱᕆᔭᐅᓚᐅᖅᐳᑦ ᓇᓗᓇᐃᖅᓯᖁᔭᐅᓂᖅ 
ᐱᒻᒪᕆᐅᓂᖏᓐᓂᒃ ᑖᒃᑯᐊ ᐃᒪᕐᒥᐅᑕᐃᑦ ᐊᐅᓚᑦᑎᓂᖏᓐᓄᑦ. ᕿᑭᖅᑖᓘᖕᒥ ᐃᖃᓗᓕᕆᔩᑦ 
ᑲᑐᔾᔨᖃᑎᒌᒡᔪᐊᖏᑦ ᐊᒻᒪᓗ ᐸᓐᓂᖅᑑᕐᒥ ᐃᖃᓗᓕᕆᔨᖏᑦ ᑭᐅᓚᐅᖅᑐᑦ 
ᑐᑭᓯᓂᐊᕐᕕᐅᑦᑎᐊᒃᑲᓐᓂᕈᒪᓪᓗᑎᒃ.  
 
ᖃᐅᔨᒪᔭᐅᓂᐊᖅᐳᖅ ᕿᓚᒻᒥᐅᓂᖅᓴᒃᑯᑦ ᓇᐃᓈᖅᑕᐅᓯᒪᓂᒃᓴᒃᑯᑦ ᐱᐅᓯᖃᕐᓂᐊᕈᑎᒃ, 
ᑐᑭᓯᓂᐊᕐᕈᑕᐅᔪᓐᓇᕐᓂᐊᖅᑑᒐᓗᐊᑦ ᓲᓕ ᑖᒃᑯᐊ ᐆᒪᔪᐃᑦ ᐃᒪᕐᒥᐅᑕᐃᑦ, ᑭᓯᐊᓂ 
ᐃᓱᖃᖅᑎᑕᐅᒻᒪᕆᖕᓂᐊᖅᑐᑦ (ᑐᑭᓯᓂᐊᕈᑕᐅᓂᖏᑦ) ᐃᓱᒪᒋᔭᐅᓗᐊᖅᑑᔮᖏᓐᓂᖏᓐᓄᑦ 
ᐃᒪᕐᒥᐅᑕᐃᑦ ᑖᒃᑯᐊ, ᑐᖓᕕᐅᓪᓗᑎᒃ ᑭᐅᔭᐅᓯᒪᓂᖏᑦ ᐅᕝᕙᓗᓐᓃᑦ 
ᑭᐅᔭᐅᓯᒪᖏᑦᑎᐊᒻᒪᕆᖕᓂᖏᑦ, ᐊᖑᓇᓱᒃᑏᑦ ᑲᑎᒪᔨᖏᓐᓄᑦ.  
 
ᑕᐃᒪᐃᓛᒃ ᑕᐃᒃᑯᐊ ᐊᓇᕐᓇᐃᑦ ᕿᓇᓗᒐᐃᑦ ᖃᓗᓈᑎᑐᑦ ᑕᐃᔭᐅᔪᑦ Northern Bottlenose 
Whale ᐅᕙᓗᓐᓃᑦ ᐃᖃᓗᕋᓛᑦ ᐆᒐᐅᔮᖅᑐᑦ ᖃᓗᓈᑎᑐᑦ ᑕᐃᔭᐅᔪᑦ Roughhead Grenadier 
ᐃᓕᔭᐅᒍᑎᒃ ᒪᓕᒐᕐᓄᑦ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ, ᐊᐅᓚᑦᑎᓂᕐᒧᑦ 
ᐸᕐᓇᐅᑎᓕᐅᖅᓯᒪᔪᖃᕆᐊᖃᕐᓂᐊᖅᐳ. ᑎᑎᕋᖅᑕᐅᓯᒪᓂᖏᑦ ᒪᓕᒐᕐᓄᑦ ᐊᓯᔾᔨᖅᓯᔾᔪᑕᐅᓂᐊᖏᑦᑐᖅ 
ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓄᑦ.  
 
ᑕᐃᒃᑯᐊ ᐃᖃᓗᐊᕐᔪᐃᑦ ᐆᒐᐅᔮᖅᑐᑦ ᑕᐃᔭᐅᔪᑦ Roundnose Grenadier, ᐊᑦᓛᓐᑎᒃᒥᓗ 
ᐊᐅᐸᓗᒃᑐᑦ ᐃᖃᓗᐃᑦ Atlantic Redfish ᐅᕝᕙᓗᓐᓃᑦ ᐃᑎᔪᒦᓲᑦ ᐊᐅᐸᓗᒃᑐᑦ ᐃᖃᓗᐃᑦ 
Deepwater Redfish  ᒪᓕᒐᕐᓄᑦ ᑎᑎᕋᖅᑕᐅᓂᐊᕈᑎᒃ ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓂᒃ 
ᐅᕝᕙᓗᓐᓃᑦ ᐅᓗᕆᐊᓇᖅᑐᒦᓕᕐᓂᖏᓐᓂᒃ, ᐊᔪᕐᓇᖅᓯᑲᐅᑎᒋᓇᔭᖅᐳᑦ ᐱᑕᖅᑕᐅᔪᓐᓇᕐᓂᖏᑦ, 
ᐊᒃᑐᐃᓂᖃᕈᓐᓇᖅᓱᑎᒃ ᐃᓛᒍᑦ, ᐱᓗᐊᖅᑐᒥᒃ ᐃᖃᓗᓕᕆᓂᕐᒥᒃ ᐱᓕᕆᐊᖑᕙᒃᑐᓂᒃ.  
 



ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔨᒃᑯᓪᓗ ᑲᔪᓯᑎᑦᑎᕗᑦ ᓴᕿᐅᒪᑎᑕᐅᕙᓪᓕᐊᖁᓂᖏᓐᓂᒃ 
ᐱᐅᓂᖅᐹᓂᒃ ᐊᑐᐃᓐᓇᐅᔪᓐᓇᖅᑐᓂᒃ ᖃᐅᔨᓴᖅᑕᐅᓯᒪᔪᓂᒃ ᖃᐅᔨᒪᔾᔪᑎᒃᓴᖃᑦᑎᐊᕐᓂᕐᒥᒃ ᐊᒻᒪᓗ 
ᐃᓅᓯᕐᒧᑦ−ᐃᓅᓯᓕᐅᕈᑕᐅᔪᓐᓇᖅᑐᓄᓪᓗ ᐅᖃᐅᔾᔭᐅᑦᑎᐊᕈᒪᓪᓗᑎᒃ 
ᐃᓕᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᖃᐅᓯᐅᕌᓂᒃᓯᒪᔪᑦ ᑖᒃᑯᐊ ᐃᖃᓗᐃᑦ ᐃᒪᕐᒥᐅᑕᐃᑦ ᐊᒻᒪᓗ 
ᐊᓇᕐᓇᐃᑦ ᕿᓇᓗᒐᐃᑦ.  
 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔨᒃᑯᓪᓗ ᐱᓕᕆᕙᓪᓕᐊᓕᕐᒥᔪᑦ ᑐᑭᓕᐅᕈᒪᓂᖅ ᓇᓪᓕᐊᑦ 
ᐃᒪᕐᒥᐅᑕᐃᑦ ᒫᓐᓇᐅᔪᖅ ᓄᖃᖓᔾᔪᑕᐅᑲᐃᓐᓇᖅᑐᑦ ᓱᓕ ᓯᕗᒻᒧᐊᒃᑎᑕᐅᓂᐊᕐᒪᖔᑕ ᐱᔾᔪᑎᒋᓪᓗᒋᑦ 
ᐅᖃᐅᓯᐅᒃᑲᓐᓂᕆᐊᖃᕐᓂᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐃᓚᖃᖅᓱᑎᒃ ᖃᖓ 
ᐋᕿᐅᒪᓂᐊᕐᒪᖔᑕ ᑐᑭᓯᓂᐊᕈᑕᐅᓇᔭᕐᓂᖏᑦ.  
 
ᐊᑐᓕᖁᔭᓕᐊᑦ: 
ᐃᒫᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᖃᐅᔨᒪᔾᔪᑎᒃᓴᓕᐊᕆᔭᐅᓯᒪᔪᓂᒃ 
ᕿᑎᖅᐸᓯᐊᓃᕐᒥᐅᑕᓂᒃ ᑲᓇᑕᐅᑉ ᐊᒻᒪᓗ ᐅᑭᐅᖅᑕᖅᑐᖅᐸᓯᖕᒥᐅᑕᓂᒃ ᐃᖃᓗᓕᕆᔨᕐᔪᐊᒃᑯᓐᓄᑦ 
ᐊᒻᒪᓗ ᐃᒪᕐᒥᐅᑕᓕᕆᔨᓄᑦ ᐊᒻᒪᓗ ᑲᑎᒪᔨᖏᓐᓄᑦ ᖃᓄᐃᓕᖓᖁᔭᐅᔪᓂᒃ ᐅᖃᐅᓯᖃᖁᓪᓗᒋ 
ᕿᓚᒻᒥᐅᓂᖅᓴᒃᑯᓪᓗ ᓇᐃᓈᕐᓂᖅᓴᐅᔪᑎᒍᓪᓗ ᐃᓕᔭᐅᔪᓐᓇᕐᒪᖔᑕ ᐃᒪᕐᒥᐅᑕᐃᑦ ᐃᖃᓗᐃᑦ 
ᑕᐃᔭᐅᔪᓂᒃ ᖃᓗᓈᑎᑐᑦ ᐃᒫᒃ ᐃᖃᓗᒐᐅᔭᐃᑦ Roundnose Grenadier, Roughhead 
Grenadier, Atlantic Redfish ᐊᑦᓛᓐᑎᒃᒥᐅᑦ ᐃᖃᓗᐃᑦ ᐊᐅᐸᓗᒃᑐᑦ, Deepwater Redfish 
ᐃᑎᔪᒥᐅᑕᐃᑦ ᐊᐅᐸᓗᒃᑐᑦ ᐃᖃᓗᐃᑦ ᐊᒻᒪᓗ Northern Bottlenose Whale 
ᐅᑭᐅᖅᑕᖅᑐᖅᐸᓯᖕᒥᐅᑕᐃᑦ ᐊᕐᓇᕐᓇᐅᓂᕋᖅᑕᐅᔪᑦ ᕿᓇᓗᒐᐃᑦ ᓯᑎᐱᕆ 20, 2013−ᖑᓕᖅᐸᑦ. 
ᐃᓱᒪᓕᐊᕆᔭᐅᔪᑦ ᐱᔭᐅᔭᕆᐊᖃᖅᐳᑦ ᐃᒪᐃᓕᖓᓗᑎᒃ: ᐊᖏᕈᑕᐅᓂᖏᑦ 
ᐊᖏᕈᑕᐅᖏᓐᓂᖏᓐᓂᓗᓐᓃᑦ ᕿᓚᒻᒥᐅᓂᖅᓴᒃᑯᓪᓗ ᓇᐃᓈᕐᓂᖅᓴᐅᔪᑎᒍᓪᓗ ᐃᓕᔭᐅᔪᓐᓇᕐᒪᖔᑕ 
ᒪᓕᒐᕐᓄᑦ ᑎᑎᕋᖅᑕᐅᓯᒪᓂᖏᑦ.  
 
 
ᑎᑎᕋᖅᑕᖏᑦ ᐆᒪ: 
ᓵᒻ ᔅᑏᕙᓐᓴᓐ, ᐆᒪᔪᐃᑦ ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᖏᓐᓂᒃ ᐊᑐᖅᑕᐅᔪᑦ, 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ, ᕿᑎᖅᐸᓯᐅᓂ ᑲᓇᑕᐅᑉ ᐊᒻᒪᓗ 
ᐅᑭᐅᖅᑕᖅᑐᖅᐸᓯᐅᓂᕐᒧᑦ ᐊᕕᒃᑐᖅᓯᒪᓂᖏᓐᓄᑦ. 
 
ᐅᓪᓗᖅ:  ᔭᓄᐊᕆ 31, 2013 

